«ТҰҢҒЫШ ПРЕЗИДЕНТ ЖОЛЫМЕН» 
халық экспедициясы
2020 жылғы 12 наурызда Қарағанды қаласының ҚХА Достық үйінде Қазақстан халқы Ассамблеясының «Тұңғыш Президент жолымен» халық экспедициясының «Кемеңгерліктің дара жолындағы – Ұлы тұлға» атты кезекті кезеңі өтті.

Іс-шараға ҚХА Төрағасының орынбасары Ж.Түймебаев, Қарағанды облысының әкімі Ж.Қасымбек, Алматы қаласы әкімінің орынбасары Е.Бабақұмаров, ҚР Парламентінің депутаттары Ш.Нурумов, Ю.Тимощенко, М.Магеррамов, Н. Жұмаділдаева, Н.Микаелян, ҚР Тұңғыш Президенті – Елбасының құрдастары мен қатарластары, қоғам қайраткерлері, зиялы қауым өкілдері, ҚХА мүшелері, жастары, этномәдени бірлестіктердің жетекшілері және т.б. қатысты.
Бұл Ассамблеяның «Тұңғыш Президент жолымен» халық экспедициясы ҚХА 25 жылдығына арналған іс-шаралар аясындағы басты жобалардың бірі.

Экспедиция елдегі нақты адамдар мен ұжымдардың жетістігін үлгі ете отырып, Елбасының тәуелсіз Қазақстанды қалыптастыру мен дамытуға қосқан зор үлесін қоғам санасына бекітуге бағытталған.

Іс-шара барысында қатысушылар Теміртау қаласында болып, Тұңғыш Президент атындағы тарихи-мәдени орталығын аралады. Аталмыш орталық Елбасының Тәуелсіз Қазақстанның құрылуы мен дамуы жолындағы баға жетпес еңбегін, тұлғалық, қайраткерлік болмысын дәріптейді. 
«Тәуелсіз Қазақстан» деп аталатын бірінші көрме залында еліміздің тәуелсіздік жылдарындағы негізгі жетістіктері, «Өз дәуірінің ұлы» бөлімінде Тұңғыш Президенттің балалық шағы, мектеп, студенттік кезеңдері, «Тұлға феномені» бөлімінде Қазақстан Магниткасының құрылысы, «Қазақстанның құрыш профилі» бөлімінде Карметкомбинат алып металлургия комбинатының өндірісі мен дамуы, «Уақыт ағынында» бөлімінде Тұңғыш Президенттің саяси еңбек жолының басталуы, «Қазақстандық жол» бөлімінде Тәуелсіздік жолындағы тарихи оқиғалар фотокөрме және деректі құжаттар негізінде таныстырылды. 
Сондай-ақ Тұңғыш Президент – Елбасы, Қазақстан халқы Ассамблеясының Төрағасы Н.Ә.Назарбаевтың қоғамдық келісім мен жалпыұлттық бірліктің қазақстандық үлгісін дамыту және нығайту бойынша ақпараттық-насихаттық қоғамдық-саяси, ғылыми-ағартушылық, мәдени-бұқаралық іс-шаралар өтуде.
